
				এই পাতাটির মুদ্রণ সংশোধন করা প্রয়োজন। 
ዓ » নববিধান
BDDBLBDB D DD DDB BBDB BBB DDBDDBDBDBBS DD পাচক-ব্ৰাহ্মণ নিষেধ করিয়া কহিল, উপরের ঘরে গোসাইজি আছেন ।
গোসাইজিটা কে ?
পাচক-ঠাকুর চুপ করিয়া রহিল।
সাহেব কোথায় ?
উত্তরে সে উপরে অঙ্গুলি-নিৰ্দেশ করিয়া দেখাইলে, ক্ষেত্রমোহন সেইখানে দাড়াইয়া “শৈলেশ’, ‘শৈলেশ’ করিয়া চেচাইতে লাগিলেন । ছুটিয়া আসিল সোমেন। হঠাৎ তাহার বেশভূষা ও চেহারা দেখিয়া বিভা কঁাদিয়া ফেলিল। পরণে সাদা থান, মাথায় মস্ত টিকি, গলায় তুলসীর মালা ; সে দূর হইতে প্ৰণাম করিল, কিন্তু কাছে আসিল না । উমা ধরিতে যাইতেছিল, ক্ষেত্ৰমোহন ইঙ্গিতে নিষেধ করিয়া বলিলেন, থাক, অ-বেলায় আর ছুয়ে কাজ নেই। ও-বেচারাকে হয়ত আবার নাইয়ে দেবে। বাবা কোথায় সোমেন ?
সোমেন কহিল, প্ৰভুপাদ শ্ৰীগুরুদেবের কাছে বসে শ্ৰীভাগবত পড়াচেন ।
ক্ষেত্ৰমোহন কহিলেন, আমরা দাড়িয়ে রইলুম, শ্ৰীবাবাকে একবার খবরটা দাও ।
তিনি খবর পেয়েচেন, আসচেন ।
কয়েক মুহুৰ্ত্ত পরে খড়ম-পায়ে শৈলেশ নীচে আসিল । থান কাপড়, গায়ে জামা, মাথায় একটা সারু-গোছের টিকি ছাড়া বাহিরের চেহারায় তাহার বিশেষ কোন পরিবাৰ্ত্তন নাই, কিন্তু ভিতরের দিকে যে অনেক বদল হইয়া গেছে, তাহা চক্ষের পলকেই চোখে পড়ে । BBz BBD S DBDS BDESiD t S DDDDDDSS S sKB BBB সে দুরে দাড়াইয়া আশীৰ্বাদ করিল, স্পর্শ করিতে নিকটে अजिलि माँ !
ক্ষেত্রমোহন কহিলেন, বাড়ীতে একটু বসবার জায়গাও নেই নাকি হে ?

